
 

Sáttmáli framtíðardauðans; fagurgali um fautaskap og valdarán. Örlög þín 

eru ráðin 

Þjóðabandalagið var stofnað í kjölfar fyrstu heimstyrjaldarinnar, stríðsins, 

sem koma átti í veg fyrir öll stríð. Til að gulltryggja friðinn var 

Þjóðabandalagið stofnað af sigurvegurum. Það var í raun tímabundið 

vopnahlé, fram að næstu heimstyrjöld.  

Hvatinn að báðum styrjöldunum var græðgi öflugustu auðjöfranna beggja 

vegna Atlantsála. Tugum milljóna manna og gífurlegum verðmætum var 

fórnað í þessum styrjöldum – svo endurbyggja mætti betur. Það er líka 

yfirlýst markmið þeirra – í grundvallaratriðum sömu hagsmunaöfl – sem nú 

hafa leyst þriðju heimstyrjöldina úr læðingi. 

Hin nýja endurræsing er líklega flestum kunnug orðin; úthlutun kyns, 

valdefling kvenna, ríkisuppeldi barna, leyfi til að fjölga sér (mannrækt), 

orkuskipti, takmörkun lýðréttinda og frelsis, rafmynt, rafræn 

örmerkingarauðkenni, bólusetningar, og líf í stundarfjórðungsborgum, þar 

sem tölvuppfærð börn og fullorðnir dunda sér við kynlíf (kennt í leikskólum 

ríkisins) og tölvuleiki - og eta skordýr eða frumuræktað kjöt úr 

framleiðsluveri. 

Grundvallarútfærslu þessa samfélags má lesa um í aldargömlum ritum 

alheimsstjórnarsinna eins og Herbert George Wells (1866-1946) og Huxley 

bræðra. Annar þeirra, Aldous Leonard (1894-1963), er – eins og Herbert 

George - þekktur fyrir skáldsögurnar, sem vísuðu veginn. 

Færri vita, að Herbert George var athafnasamur við stofnun Sameinuðu 

þjóðanna, sem tóku óbeint við hlutverki Þjóðabandalagsins. Hann færði 

m.a. þessa hugsun um mannréttindi í búning:  

„Réttindum þessum og frelsi má aldrei beita þannig að í bága fari við 

markmið og grundvallarreglur Sameinuðu þjóðanna.“ 



Julian Sorell Huxley (1887-1975) fékk enn þá veigameira hlutverk, sem 

framkvæmdastjóri Mennta-, vísinda- og menningarmálastofnunar 

Sameinuðu þjóðanna (UNESCO). Hann skrifaði í ritinu; Hlutverk og 

heimspeki MVM-Sþ (UNESCO: its purpose and its philosophy), árið 1946: 

„Á líðandi stundu má líklegt teljast, að óbein áhrif siðmenningarinnar stuðli 

að hrakandi arfi (dysgenic) en ekki arfbótum (eugenics). Alla vega er líklegt, 

að ok (dead weight) arfgengs fávitaháttar, veiklulegra líkamsburða, andlegs 

ójafnvægis og sjúkdómsveiklunar, sem þegar má greina í mannskepnunni, 

muni reynast þung í skauti, eigi raunverulegur árangur að nást.“ 

Julian telur sjálfur ólíklegt, að slík mannbótastefna verði samþykkt á hans 

dögum, en leggur áherslu á, að UNESCO haldi vöku sinni. Heimsins börnum 

gæti síðar meir hugnast þessi stefna, þannig að hið óhugsandi yrði þrátt 

fyrir allt hugsanlegt. 

Stefnu Julian og heimspeki UNESCO gerðu Alheimsefnahagsráðið (World 

Economic Forum) og Sameinuðu þjóðirnar að grundvelli samvinnu sín á 

milli. Þar á bæ hefur í áratugi verið unnið að markvissri áætlanagerð. 

Margir kannast vafalaust við Sjálfbærnimarkmiðin, sem íslenska 

ríkisstjórnin hyggst ná. 

Hver stofnun Sameinuðu þjóðanna á fætur annarri fellur að fótum 

Alheimsauðvaldsins. Nefna má t.d. Kvenfrelsunarstofnunina (UN Women), 

UNESCO og Alþjóðaheilbrigðisstofnunina.  

Nýjustu útfærsluna má sjá í „Framtíðarsáttmálanum,“ (Pact for the Future). 

Hinn glöggi James Corbett kallar þetta þó „Sáttmálann um dauða 

framtíðarinnar.“ 

En fagurgalinn er blekkjandi. Hvað ætla íslensk yfirvöld sér? Hefur orðið 

umræða um þetta mikilvæga mál í fjölmiðlum? 

